
1. Ормандар пайдалану мен қорғаудың объектісі ретінде 
 
1. Қазақстан Республикасының 2003 жылғы 8 шілдеде қабылданған 

Орман Кодексінің 4 - бабының 32-тармағына сəйкес, орман – ағаш пен бұта 
өсiмдiктерiнiң жəне тірі табиғаттың басқа да компоненттерiнiң жиынтығы 
негiзiнде белгiлi бiр аумақта қалыптасатын, қоршаған ортамен өзара 
байланыстағы жəне маңызды экологиялық, экономикалық жəне əлеуметтiк 
мəнi бар табиғи кешен. 

Орман пайдалану – орман ресурстары мен орманның пайдалы 
қасиеттерiн пайдалану жөнiндегi заңдық жəне экономикалық жағынан 
регламенттелген қызмет. Орман пайдаланушы – Орман Кодексінде 
белгiленген тəртiппен уақытша орман пайдалану құқығы берiлген жеке 
немесе заңды тұлға. 

Орманды қорғау объектісі ретінде айқындайтын келесідей белгілерді 
атап өтуге болады: 

1. биологиялық белгі – ағашты, бұталы жəне шөпті өсімдіктер 
жиынтығы; 

2. заңдық белгі – бекітілген заңды тəртіппен ерекшеленген орман 
қорының жерінде өніп – өсу; 

3. экологиялық белгі – қоршаған табиғи орта жағдайына əсер ету. 
Ормандардың экологиялық функциялары: 

1. Өмірді қамтамасыз етуші; 
2. Орта түзуші; 
3. Климат реттеуші; 
4. Су қорғаушы; 
5. Жер қыртысын қорғаушы. 

Сонымен қатар орманның санитарлы – сауықтыру, мəдени – 
эстетикалық, ғылыми – танымдық, экономикалық функциялары бар.  

Қазақстан Республикасының 2003 жылғы 8 шілдеде қабылданған Орман 
Кодексінің 6 – бабына сəйкес, Қазақстан Республикасының аумағындағы 
барлық орман, сондай-ақ орман өсiмдiктерi өспеген, бiрақ орман 
шаруашылығының қажеттерiне арналған орман қоры жерлерi Қазақстан 
Республикасының орман қорын  құрайды. 

Орман қоры мемлекеттiк жəне жекеше орман қорларынан тұрады.  
Мемлекеттiк орман қорына: 1) ерекше қорғалатын табиғи аумақтар 
жерлерiндегi (орманды жəне ағаш өспеген алқаптарды қоса алғанда) табиғи 
жəне қолдан өсiрiлген ормандар; 2) табиғи жəне қолдан өсiрiлген ормандар, 
сондай-ақ мемлекеттiк орман қоры жерлерiндегi орман шаруашылығының 
қажеттерi үшiн берiлген, орман өсiмдiктерi өспеген жер учаскелерi; 3) 
халықаралық жəне республикалық маңызы бар ортақ пайдаланудағы темiр 
жолдар мен автомобиль жолдарының, каналдардың, магистральды 
құбырлардың жəне басқа желiлiк құрылыстардың белдеулерiндегi енi он 



 

 

метр жəне одан көбiрек, алаңы 0,05 гектардан астам қорғаныштық екпелерi 
жатады.  

ҚР Орман Кодексінің 44 – бабына сəйкес, ормандардың атқаратын 
функцияларының басымдықтарына қарай мемлекеттiк орман қоры:  1) 
ерекше қорғалатын орман аумақтары, оның iшiнде:  

• мемлекеттiк табиғи қорықтар ормандары;  
• мемлекеттiк ұлттық табиғи саябақтар ормандары;  
• мемлекеттiк табиғи резерваттар ормандары;  
• мемлекеттiк өңiрлiк табиғи саябақтар ормандары;  
• мемлекеттiк қорық аймақтары ормандары;  
• табиғаттың мемлекеттiк орман ескерткiштерi;  
• орманның гендiк резерваттарын қоса, ғылыми маңызы бар орман 

учаскелерi;  
• аса құнды орман алаптары;  
• жаңғақ кəсiпшiлiгi аймақтары;  
• орман-жемiс екпелерi;  
• аса биiк тау ормандары;  2) мемлекеттiк қорғаныштық орман 

белдеулерi; 3) қала ормандары; 4) елдi мекендердiң жəне емдеу-сауықтыру 
мекемелерiнiң жасыл аймақтары; 5) эрозияға қарсы ормандар; 6) өзендер, 
көлдер, су қоймалары мен басқа да су объектiлерi жағалауларындағы тыйым 
салынған орман белдеулерi; 7) халықаралық жəне республикалық маңызы 
бар ортақ пайдаланудағы темiр жолдар мен автомобиль жолдары, каналдар, 
магистральдық құбырлар мен басқа да желiлiк құрылыстардың бөлiп 
берiлген белдеулерiндегi қорғаныштық екпелер; 8) халықаралық жəне 
республикалық маңызы бар ортақ пайдаланудағы темiр жолдар мен 
автомобиль жолдары бойындағы қорғаныштық орманды белдеулер; 9) егiс-
топырақ қорғаныштық ормандар санаттарына бөлiнедi. 

Жекеше орман қорына Қазақстан Республикасының Жер кодексіне 
сəйкес жеке жəне мемлекеттiк емес заңды тұлғаларға жеке меншiкке немесе 
ұзақ мерзiмдi жер пайдалануға орман өсiру үшiн нысаналы мақсатпен 
берiлген жерлерде, солардың қаражаты есебiнен жасалған: 1) қолдан 
өсірілген екпелер; 2) табиғи тұқымдық жəне (немесе) вегетативтік жолмен 
пайда болған екпелер; 3) жекеше орман питомниктерi; 4) арнайы мақсаттағы 
плантациялық екпелер; 5) агроорман-мелиорациялық екпелер; 6) жеке 
меншіктегі шаруашылық автомобиль жолдарына бөлінген белдеулердегі 
қорғаныштық екпелер жатады. 

ҚР ОК 6- бабының 5- тармағына сейкес, орман қорына: 1) мемлекеттiк 
орман қорының жерiнен тыс орналасқан жекелеген ағаштар жəне көлемi 0,05 
гектардан кем шоқ ағаштар, ауыл шаруашылығы мақсатындағы жерлердегi 
бұта өсiмдiктер; 2) қала ормандарын қоспағанда, елдi мекендер шекарасы 
шегiндегi жасыл желектер; 3) үй маңындағы, саяжайлар мен бау-бақша 
учаскелерiндегi ағаштар мен бұталар кiрмейдi. 

Қазақстан Республикасындағы мемлекеттiк орман қоры мемлекеттiк 
меншiк объектiлерiне жатады жəне республикалық меншiкте болады. 



 

 

Ормандарды иелену, пайдалану мен билік ету ҚР Үкіметімен жүзеге 
асырылады. Жекеше орман қоры учаскелерiн иеленудi, пайдалану мен оған 
билiк етудi, Орман Кодексінде жəне Қазақстан Республикасының өзге де заң 
актiлерiне сəйкес, жекеше орман иеленушiлер жүзеге асырады. 

Орман қорын күзету, қорғау, пайдалану, ормандарды молықтыру мен 
орман өсiру саласындағы мемлекеттiк басқаруды жүзеге асыратын 
лауазымды адамға жəне мемлекеттiк органдар жүйесiне Қазақстан 
Республикасының Президенті, Қазақстан Республикасының Үкiметi, 
уəкiлеттi орган, яғни Қазақстан Республикасы Ауыл шаруашылығы 
министрлігінiң Орман жəне аңшылық шаруашылығы комитеті, сондай-ақ 
Конституцияда, Орман Кодексінде, Қазақстан Республикасының өзге де 
заңдарында, Қазақстан Республикасы Президентінің жəне Қазақстан 
Республикасы Үкіметінің актілерінде айқындалған өз құзыретi шегiнде 
облыстардың, республикалық маңызы бар қаланың, астананың жергiлiктi 
атқарушы органдары жатады. 

Қазақстан Республикасының Үкiметi:  
• мемлекеттiк орман саясатының негiзгi бағыттарын əзiрлейдi жəне 

оның iске асырылуын қамтамасыз етедi;  
• мемлекеттiк орман қорын иелену, пайдалану жəне оған билiк ету 

құқығын жүзеге асырады;  
• мемлекеттiк орман қорын санаттар бойынша бөлудi бекiтедi;  
• мемлекеттiк орман қоры учаскелерiнде сүрiктi түбiрiмен босату 

жəне ағаш кесу ережелерiн бекiтедi;  
• өзендер, көлдер, су қоймалары, каналдар жəне басқа су 

объектiлерi жағалауларындағы ормандардың тыйым салынған белдеулерiнiң 
енiн белгiлеу қағидаларын бекітеді; 

• мемлекеттiк орман қорының аумағында орман орналастыруды 
жүргізу қағидаларын бекітеді; 

• Қазақстан Республикасының Қызыл кiтабына енгiзiлген 
өсiмдiктердi алып қою көлемiн бекiтедi;  

• Қазақстан Республикасының орман заңдарын бұзу арқылы 
келтiрiлген зиянның мөлшерiн есептеудiң базалық ставкаларын бекiтедi;  

• мемлекеттiк орман қоры учаскелерiнде ормандарды күзету, 
қорғау, орман қорын пайдалану, молықтыру мен орман өсiру жөнiндегi 
нормалар мен нормативтердi бекiтедi, т.б. 

Уəкiлеттi орган, яғни Қазақстан Республикасы Ауыл шаруашылығы 
министрлігінiң Орман жəне аңшылық шаруашылығы комитетiнің құзыреті: 

• Қазақстан Республикасының Yкiметi белгiлеген құзыретi шегiнде 
мемлекеттiк орман қорын иелену мен пайдалануды жүзеге асырады; 

• мемлекеттік орман саясатын қалыптастыру жөнінде ұсыныстар 
тұжырымдайды жəне оны іске асырады; 

• орман қорын күзетуді, қорғауды, ормандарды молықтыруды жəне 
орман өсіруді ұйымдастырады жəне қамтамасыз етеді, өзінің функционалдық 



 

 

қарауындағы мемлекеттік орман қоры аумағында орман пайдалануды 
реттейді; 

• Қазақстан Республикасының орман қорын күзету, қорғау жəне 
пайдалану, ормандарды молықтыру мен орман өсiру саласындағы 
нормативтiк құқықтық актiлерiн əзiрлейдi жəне бекiтедi; 

• орман қорының жай-күйiне, күзетiлуiне, қорғалуына, 
пайдаланылуына, ормандардың молықтырылуы мен орман өсiруге 
тексерулер арқылы мемлекеттік бақылау мен қадағалауды жүзеге асырады;  

• мемлекеттік орман қоры учаскелеріндегі есептік кеспеағаш 
аймағын жəне ағаштың кесілетін жасын əзірлеу мен бекітуді қамтамасыз 
етеді; 

• мемлекеттік орман қоры аумағында орман қорының мемлекеттік 
есебін, мемлекеттік орман кадастрын, ормандардың жəне орман 
орналастырудың мемлекеттік мониторингін жүргізу қағидаларын əзірлейді 
жəне оларды жүргізуді қамтамасыз етеді; 

• Қазақстан Республикасының заңдарында белгiленген тəртiппен 
орман қатынастары саласында халықаралық ынтымақтастықты жүзеге 
асырады, т.б. өкілеттіктерді жүзеге асырады. 

Өзге де уəкілетті органдардың функциялары мен міндеттері аталған 
заңның сəйкес баптарында көрініс тапқан. 

ҚР Орман Кодексінің 4 – бабының 66-тармағына сəйкес, орманды 
қорғау – орманды орман зиянкестерінен, ауруларынан жəне табиғи, 
антропогендiк жəне техногендік сипаттағы қолайсыз факторлар əсерiнен 
қорғау жөнiнде жер үстiндегі жəне авиациялық əдiстермен жүзеге 
асырылатын iс-шаралар жиынтығы. 

Мемлекеттiк орман қорын күзету мен қорғаудың негiзгi мiндеттерi:  
       1) ормандағы өрттердiң алдын алу, оларды дер кезiнде байқап, жою 

жөнiндегi іс-шараларды жүргiзу;  
       2) мемлекеттiк орман қоры аумағындағы барлық жұмыс iстейтiн əрi 

сонда орналасқан ұйымдардың, сондай-ақ орманда болатын жеке 
тұлғалардың ормандарда өрт қауiпсiздiгi ережелерi мен санитарлық   
ережелердi сақтауын қамтамасыз ету;  

       3) орманды заңсыз ағаш кесуден, зақымдаудан, ұрлаудан жəне 
Қазақстан Республикасының орман заңдарын басқадай бұзушылықтан 
қорғау, сондай-ақ мемлекеттiк орман қоры жерлерiн күзету;  

       4) орман пайдаланушылардың сүрiктi түбiрiмен босату, мемлекеттік 
орман қоры учаскелерінде ағаш кесу ережелерiн жəне орман пайдаланудың 
басқа да түрлерi ережелерiн орындауын қамтамасыз ету;  

       5) орман зиянкестерi мен ауруларының ошақтарын дер кезiнде 
анықтау, олардың өсiп-көбеюiн болжау жəне оларға қарсы күресу;  

       6) биотехникалық iс-шараларды жүргiзу;  
       7) мемлекеттiк орман қоры аумағында аң аулау мен балық аулау 

ережелерiн сақтауды қамтамасыз ету;  



 

 

       8) мемлекеттiк орман қорының күзетiлуiн, қорғалуын, ормандардың 
молықтырылуын, ұтымды пайдаланылуын жəне орман өсiрудi қамтамасыз 
ететiн басқа да iс-əрекеттер;  

       9) Қазақстан Республикасының экологиялық заңнамасында 
белгіленген экологиялық талаптардың сақталуын қамтамасыз ету болып 
табылады. 

Орманды, орман қорын пайдалануды жүзеге асыру кезінде қойылатын 
талаптар ҚР 2007 жылғы 9 қаңтарда қабылданған Экологиялық Кодексінің 
«Ормандарды жəне өзге де өсiмдiктердi пайдалану кезiндегi экологиялық 
талаптар» деп аталатын 34-тарауында бекітілген: 

• Аралық пайдалану мақсатында ағаш кесудi жүзеге асырған кезiндегi 
экологиялық талаптар (226 - бап); 

• Мемлекеттiк орман қоры учаскелерiнде орман пайдалануды жүзеге 
асыру кезiндегi экологиялық талаптар (227 - бап); 

• Мемлекеттiк орман қоры учаскелерiнде орман шаруашылығын 
ұйымдастыру кезiндегi экологиялық талаптар (228 - бап); 

• Ормандарды молықтыру мен орман өсiру кезiндегi экологиялық 
талаптар (229 - бап); 

• Ормандарды молықтыру мен орман өсiру үшiн орман тұқымдары мен 
екпе материалдарды дайындау, өңдеу, сақтау, орнын ауыстыру, сату жəне 
пайдалану кезiндегi экологиялық талаптар (230 - бап); 

• Ерекше қорғалатын табиғи аумақтарда ормандарды молықтырған 
жəне орман өсiрген кезде мемлекеттiк орман қорының учаскелерiн пайдалану 
кезiндегi экологиялық талаптар (231 - бап); 

• Қалалық ормандар мен орман саябақтарында орманды пайдалану 
кезiндегi экологиялық талаптар (232 - бап); 

• Жер учаскелерiнiң меншiк иелерiне немесе жер пайдаланушыларға 
пайдалануға берiлген мемлекеттiк орман қоры учаскелерiнде ағаш жəне бұта 
өсiмдiктерiн күзету, қорғау, молықтыру жəне пайдалану кезiндегi 
экологиялық талаптар (233 - бап); 

• Басқа меншiк иелерiнiң немесе жер пайдаланушылардың жер 
учаскелерi арасында орналасқан мемлекеттiк орман қоры учаскелерiн күзету, 
қорғау, пайдалану, мемлекеттiк орман қоры учаскелерiнде ормандарды 
молықтыру кезiндегi экологиялық талаптар (234 - бап); 

• Темiр жолдарға, автомобиль жолдарына, каналдарға, магистральдық 
құбырларға жəне басқа да желiлiк құрылыстарға бөлiп берiлген 
белдеулердегi қорғаныштық екпелердi күзету, қорғау жəне пайдалану 
кезiндегi экологиялық талаптар (235 - бап). 

 
 
 
 
 
 



 

 

 
 
 

2. Орман пайдалану құқығының түсінігі мен түрлері 
 

2. Жоғарыда атап кеткеніміздей, орман пайдалану – орман ресурстары 
мен орманның пайдалы қасиеттерiн пайдалану жөнiндегi заңдық жəне 
экономикалық жағынан регламенттелген қызмет.  

Орман қорын пайдалану – жеке жəне заңды тұлғалардың Қазақстан 
Республикасының заңнамалық актілерінде белгiленген орман пайдалану, 
сондай-ақ орман қоры аумағындағы жердi, суды жəне кең таралған пайдалы 
қазбаларды шаруашылық жəне өзге де мақсаттарда пайдалану құқығы. 

Орман пайдалану құқығының объектісі – орман учаскелері. 
Орман пайдалану құқығының субъектілері – орман пайдаланушы жеке 

жəне заңды тұлғалар, сонымен қатар шет елдіктер де болуы мүмкін.  
ҚР Орман Кодексінің 37 – бабына сəйкес, орман пайдаланушылардың: 

1) мемлекеттiк орман қоры учаскелерiнде орман пайдалануды рұқсаттама 
құжаттарында көрсетілген көлемде жүзеге асыруға;  2) өздерiне орман 
пайдалануда берiлген орман ресурстары туралы ақпарат алуға; 3) Қазақстан 
Республикасының заңдарында белгiленген тəртiппен орман пайдалану 
мерзiмiне құрылыстар мен ғимараттар, сүрек сақтау қоймаларын салуға, ағаш 
таситын жолдар тартуға, сүректi жəне мемлекеттiк орман қоры учаскелерiн 
пайдалануға байланысты басқа да орман өнiмдерiн өңдеу үшiн жабдықтар 
орнатуға; 4) мемлекеттiк орман қорының санаттарының өзгеруi, сондай-ақ 
мемлекеттік орман қоры жерiн мемлекет мұқтажы үшін алып қою 
салдарынан келтiрiлген шығындарға өтем алуға; 5) мемлекеттік орман қоры 
учаскелерінде сүрек дайындау үшін ұзақ мерзімді орман пайдалануды жүзеге 
асыру кезінде мемлекеттік орман иеленушімен келісім бойынша орман 
питомниктері мен арнайы мақсаттағы плантациялық екпелерді 
орналастыруға құқығы бар. 

Мемлекеттік орман қоры учаскелерінде орман пайдалану құқығын 
жүзеге асыруы кезінде өздерінің міндеттерін тиісті дəрежеде орындаған 
орман пайдаланушылар, егер Қазақстан Республикасының заңдарында 
немесе ұзақ мерзімді орман пайдалану шартында өзгеше белгіленбесе, 
шарттың қолданылу мерзімі аяқталғаннан кейін басқа тұлғалардың алдында 
басқа да тең жағдайларда жаңа мерзімге ұзақ мерзімді орман пайдалану 
шартын жасауға басымдық құқыққа ие болады. 

Орман пайдаланушылар: 1) ұзақ мерзiмдi орман пайдалану шартының 
талаптарын, сондай-ақ ағаш кесу билетiмен, орман билетiмен белгiленген 
талаптарды сақтауға; 2) тұрғын халықтың денсаулығына зиян келтiруiне жол 
бермеуге; 3) жұмысты топырақ эрозиясының пайда болуына жол бермейтiн, 
ормандардың жай-күйi мен молайтылуына, сондай-ақ су жəне басқа да 
табиғи объектiлердiң жай-күйiне терiс əсердi болдырмайтын немесе оны 
шектейтiн жəне жануарлар дүниесi мен олар тiршiлiк ететiн ортаның 
сақталуын қамтамасыз ететiн тəсiлдермен жүргiзуге; 4) сүрек дайындаған 



 

 

кезде Қазақстан Республикасының экологиялық заңнамасында белгiленген 
тəртiппен мемлекеттiк экологиялық сараптамадан өткiзiлген техника мен 
технологияларды пайдалана отырып ормандарды табиғи түрде молықтыру 
үшiн оңтайлы жағдайларды сақтау жөнiндегi талаптарды ұстануға; 5) 
мемлекеттік орман қорының өздеріне орман пайдалану үшін бөлініп берілген 
учаскелерінде өрт қауіпсіздігі қағидаларын сақтауға, өз қаражаты есебінен 
орман өрттерінің алдын алу іс-шараларын жүргізуге; орман өрті туындаған 
жағдайда ұзақ мерзімді орман пайдалану шартында көзделген шекарада оны 
сөндіруді жүзеге асыруға; Қазақстан Республикасының заңнамасында 
белгіленген тəртіппен мемлекеттік орман қорының басқа да учаскелерінде 
орман өрттерін сөндіруге қатысуға, т.б. Қазақстан Республикасының 
заңдарында көзделген өзге де мiндеттердi орындауға мiндеттi. 

ҚР Орман Кодексінің 29-бабында мемлекеттiк орман қоры 
учаскелерiнде орман пайдалану құқығының туындау реті берілген, яғни 
мемлекеттiк орман қоры учаскелерiнде ұзақ мерзiмдi орман пайдалану 
құқығы тендер нəтижелерi туралы хаттама жəне сол негiзге алынып жасалған 
шарт негiзiнде туындайды. Мемлекеттiк орман қоры учаскелерiнде қысқа 
мерзiмдi орман пайдалану құқығы орман билетiнiң негiзiнде туындайды. 
Орман пайдаланушы жеке тұлға қайтыс болған жағдайда оған тиесiлi орман 
пайдалану құқығы Қазақстан Республикасының азаматтық заңдарында 
белгiленген тəртiппен басқа адамға ауысады. Орман пайдаланушы заңды 
тұлға қайта ұйымдастырылған кезде оған тиесiлi орман пайдалану құқығы 
Қазақстан Республикасының заңдарында белгiленген тəртiппен қайта 
ұйымдастырылған заңды тұлғаның құқық мирасқоры - заңды тұлғаға 
ауысады. Орман пайдалану құқығы тек қана орман пайдалану түрi 
сақталғанда, құқық мирасқорының орман пайдалануды жүзеге асыру үшiн 
қажеттi қаражаты мен өндiрiстiк қуаты жəне облыстық атқарушы органдар  
айқындайтын, тиiстi бiлiктiлiгі бар мамандары болғанда ауысуы мүмкiн. 
Орман пайдалану құқығының ауысуы ұзақ мерзiмдi орман пайдалану 
шартына, ағаш кесу билетiне, орман билетiне өзгерiстер енгiзу арқылы 
ресiмделедi. 

Мемлекеттiк орман қоры учаскелерiнде орман пайдалануды жүзеге 
асыруға рұқсаттама құжаттары: ағаш кесу билетi мен орман билетi негiзiнде 
ғана жол берiледi. Ағаш кесу билетін беруге мыналар негіз болып 
табылады:1) мемлекеттік орман иеленушілер үшін – уəкілетті орган бекіткен 
мемлекеттік орман қоры аумағында ағаш кесудің жыл сайынғы көлемі;2) 
орман пайдаланушылар үшін – уəкілетті орган бекіткен мемлекеттік орман 
қоры аумағында ағаш кесудің жыл сайынғы көлемі жəне ұзақ мерзімді орман 
пайдалану шарты. 

Ағаш кесу билетi орман пайдаланушы мен орман иеленушіге сүрек, 
кесілген ағаш қалдықтарын (ұшар басынан алынған отын), шайыр, ағаш 
шырындарын жəне қосалқы сүрек ресурстарын дайындауға жəне кеспеағаш 
аймағынан ағаштар, сыпталған ағаштар немесе сортименттер (қабығы 
алынбаған іске жарамды жəне отындық) түрінде тасып əкетуге құқық беретiн 
құжат болып табылады. 



 

 

Орман билетi жанама орман пайдалануды жүзеге асыруға, мемлекеттiк 
орман қоры учаскелерiн аң шаруашылығы, ғылыми-зерттеу, мəдени-
сауықтыру, рекреациялық, туристiк жəне спорттық мақсаттар қажеттiгi үшiн 
пайдалануға құқық беретiн құжат болып табылады. Ағаш кесу билетiнiң 
жəне орман билетiнiң нысанын, оларды есепке алудың, сақтаудың, толтыру 
мен берудiң тəртiбiн Қазақстан Республикасының Үкiметi белгiлейдi. 

Жекеше орман қоры учаскелерiнде орман пайдалану құқығы Қазақстан 
Республикасының заңдарына сəйкес жекеше орман иеленушi айқындайтын 
тəртiппен туындайды. 

Мемлекеттiк орман қоры учаскелерiнде орман пайдалану құқығы: 1) 
орман пайдаланушы орман пайдалану құқығынан ерiктi түрде бас тартқан; 2) 
орман пайдалану мерзiмi өткен; 3) орман пайдаланушы заңды тұлға 
таратылған; 4) орман пайдаланушы орман пайдаланудың белгiленген 
ережелерiн немесе ұзақ мерзiмдi орман пайдалану шартында, ағаш кесу 
билетiнде, орман билетiнде көзделген талаптарды үнемi (екi жəне одан да көп 
рет) бұзған; 5) мемлекеттiк орман қорында орман пайдалануды жүзеге 
асыруға кедергi келтiретiн өзгерiстерге əкеп соқтырған табиғи жəне 
техногендiк сипаттағы төтенше жағдайлар басталғанда; 6) орман пайдалану 
төлемақысын енгiзудiң белгiленген мерзiмiн үнемi (екi жəне одан да көп рет) 
бұзған немесе төлемақыны белгiленген мерзiмнен кейiнгi үш ай iшiнде 
енгiзбеген; 7) мемлекеттiк орман қоры жерi мемлекет мұқтажы үшін алып 
қойылған, мемлекеттiк орман қоры учаскелерiнде орман пайдалануды 
шектеудiң неғұрлым қатал режимi белгiленген жағдайларда тоқтатылады. 

Мемлекеттiк орман қоры учаскелерiнде орман пайдалану құқығы: 1) 
ұзақ мерзiмдi орман пайдалану шартының бұзылуы; 2) орман 
пайдаланушының жазбаша өтiнiшi; 3) ағаш кесу билетi, орман билетi 
қолданылуының Қазақстан Республикасының Үкiметi белгiлеген тəртiппен 
тоқтатылуы негiзiнде тоқтатылады. 

Мемлекеттiк орман қорында орман пайдаланудың:  
       1) сүрек дайындау;  
       2) шайыр, ағаш шырындарын дайындау;  
        3) қосалқы сүрек ресурстарын (қабықтар, бұтақтар, түбiрлер, тамырлар, 
жапырақтар, бүршiктер) дайындау;  
        4) жанама орман пайдалану (шөп шабу, мал жаю, марал шаруашылығы, 
аң шаруашылығы, ара ұялары мен омарта орналастыру, бау-бақша 
шаруашылығы жəне өзгеде ауыл шаруашылығы дақылдарын өсiру, дəрiлiк 
шөптер мен техникалық шикiзаттар, жабайы өсетiн жемiстер, жаңғақтар, 
саңырауқұлақтар, жидектер мен басқа да тағамдық өнiмдер, мүк, орман 
жамылғысы мен түскен жапырақтар, қамыс дайындау мен жинау);  
       5) мемлекеттiк орман қоры учаскелерiн аңшылық шаруашылығының 
қажетi үшiн пайдалану;  
       6) мемлекеттiк орман қоры учаскелерiн ғылыми-зерттеу мақсаты үшін 
пайдалану;  
       7) мемлекеттiк орман қоры учаскелерiн сауықтыру, рекреациялық, 
тарихи-мəдени, туристiк жəне спорттағы мақсаттар үшiн пайдалану; 



 

 

       8) мемлекеттік орман қоры учаскелерін ағаш жəне бұта тұқымдарының 
отырғызу материалдары мен арнайы мақсаттағы плантациялық екпелерді 
өсіру үшін пайдалану түрлері жүзеге асырылуы мүмкін. 

Мемлекеттiк орман қоры учаскелерiн пайдалану орман ресурстарын 
алып қойып, сондай-ақ оларды алмай да жүзеге асырылуы мүмкiн.  
Мемлекеттiк орман қоры учаскесi орман пайдаланудың бiр немесе бiрнеше 
түрлерiн жүзеге асыру үшiн бiр немесе бiрнеше орман пайдаланушыға 
берiлуi мүмкiн. Орман пайдаланудың белгiлi бiр түрлерiн жүзеге асырған 
кезде орман ресурстары мен мемлекеттiк орман қоры учаскелерiн пайдалану 
ерекшелiктерi осы Koдекске сəйкес Қазақстан Республикасы Үкiметiнiң 
актiлерiмен жəне Қазақстан Республикасының өзге де нормативтiк құқықтық 
актiлерiмен айқындалады (ҚР ОК 88 - бап). 

Мемлекеттiк орман қоры учаскелерiнде орман ресурстары ұзақ мерзiмдi 
орман пайдалануға тендер хаттамасы негiзiнде жəне кейiн мемлекеттік орман 
иеленуші мен орман пайдаланушы арасындағы шартпен ресiмделе отырып 
берiледi. Мемлекеттiк орман қоры учаскелерiндегi орман ресурстары орман 
пайдалануды жүзеге асыру үшiн қаражаты мен өндiрiстiк қуаттары жəне 
тиiстi бiлiктiлiкке ие мамандары бар орман пайдаланушыларға 10 жылдан 49 
жылға дейiнгi мерзiмге ұзақ мерзiмдi орман пайдалануға берiледi.  

Мемлекеттiк орман қоры учаскелерiндегi орман ресурстары қысқа 
мерзiмдi орман пайдалануға мемлекеттiк орман иеленушiлер беретiн орман 
билетi негiзiнде бiр жылға дейiнгi мерзiмге берiледi. Мемлекеттiк орман 
қоры учаскелерiнде қысқа мерзiмдi орман пайдалану кезiнде орман 
пайдаланудың: 1) жанама орман пайдалану; 2) мемлекеттiк орман қоры 
учаскелерiн ғылыми-зерттеу мақсаттары үшiн пайдалану; 3) мемлекеттiк 
орман қоры учаскелерiн сауықтыру, рекреациялық, тарихи-мəдени, туристiк 
жəне спорттық мақсаттары үшiн пайдалану сияқты түрлерiн ғана жүзеге 
асыруға болады. 
 

 
 
 
 
 
 
 
 
 
 
 
 
 
 
 
 



 

 

 
 
 

3. Орманды қорғауға ІІО қатысуы 
 

3. Ормандарды қорғауда, соның ішінде орман пайдалану тəртібін 
бұзушылармен күрес жүргізуде Қазақстан Республикасының ішкі істер 
органдары да белсенді əрекет етеді. ҚР заңдарымен ішкі істер органдарына 
қылмыстар мен əкімшілік құқықбұзушылықтардың алдын алу, анықтау мен 
тоқтату міндеттелген, сол себепті ІІО қызметкерлері ормандарға қатысты кез 
– келген орман пайдалану тəртібін бұзушылар əрекетіне қарсы тұруға 
міндетті.  

Қазақстан Республикасының ішкі істер органдары ормандарды қорғауды 
əртүрлі ұйымдастырушылық – құқықтық формада жүргізеді, яғни олар: 
қадағалау, табиғатты қорғау органдарымен бірлескен əрекеттер, экологиялық 
істерді қарау, келісімді – күзет түрінде болуы мүмкін.  

ІІО – ның бақылау – қадағалау əрекеті аймақтық инспекторлардың, 
табиғатты қорғау бөлімшелері мен ветеринарлық полиция қызметтеріне 
қатысты. Əрбір облыстардың Ішкі Істер Басқармаларының табиғатты қорғау 
бөлімдері мен ветеринарлық полиция бөлімшелерінің қызметі ағаштар мен 
бұталарды заңсыз кесу, қала базарларына шыршалардың, сексеуілдер мен 
өзге де ағаш түрлерін заңсыз сауда – саттыққа шығару сияқты заңға қайшы 
əрекеттерді анықтаудан көрінеді.   

ІІО тəртіпке сəйкес, табиғатты қорғау органдарымен бірлесіп 
экологиялық функциялар атқарады. Орманды қорғау тəртібін бұзуды 
анықтау əдістері мен формалары бұл – аралау, ашық жəне жасырын 
патрульдік тексерістер, торуыл, т.б. Орман пайдалану тəртібінің бұзылу 
мəліметі түскен жағдайда ІІО қызметкерлері орман тəртібінің бұзылғандығы 
жайында хаттама толтыруға міндетті. Хаттамада келесілер көрсетілуі тиіс, 
яғни: хаттама құрушы туралы мəлімет (Т.А.Ə., лауазымы), орман тəртібін 
бұзған тұлға туралы мəлімет (Т.А.Ə., мекен – жайы, жұмыс орны, лауазымы, 
жалақы мөлшері, жеке басын куəландыратын құжат), орман пайдалану 
тəртібін бұзу түрі, келтірілген залал мөлшері, орман пайдалану тəртібінің 
бұзылу орны, анықталған орман пайдалану тəртібінің бұзылу түріне тиесілі 
жауапкершілікті қарастыратын нормативтік акт бабы. 

Сонымен қатар ІІО орманды қорғауда өрттер мен заңсыз ағаш кесу ісіне 
қатысты да белсенді əрекет етіп, Мемлекеттік Орман Күзетімен өрт 
қауіпсіздігі тəртібін сақтау мен орман өрттерімен күресте бірлесе əрекет 
етеді. ҚР Орман Кодексінің 29-бабында мемлекеттiк орман қоры 
учаскелерiнде орман пайдалану құқығының туындау реті берілген, яғни 
мемлекеттiк орман қоры учаскелерiнде ұзақ мерзiмдi орман пайдалану 
құқығы тендер нəтижелерi туралы хаттама жəне сол негiзге алынып жасалған 
шарт негiзiнде туындайды. Мемлекеттiк орман қоры учаскелерiнде қысқа 
мерзiмдi орман пайдалану құқығы орман билетiнiң негiзiнде туындайды. 
Орман пайдаланушы жеке тұлға қайтыс болған жағдайда оған тиесiлi орман 



 

 

пайдалану құқығы Қазақстан Республикасының азаматтық заңдарында 
белгiленген тəртiппен басқа адамға ауысады. Орман пайдаланушы заңды 
тұлға қайта ұйымдастырылған кезде оған тиесiлi орман пайдалану құқығы 
Қазақстан Республикасының заңдарында белгiленген тəртiппен қайта 
ұйымдастырылған заңды тұлғаның құқық мирасқоры - заңды тұлғаға 
ауысады. Орман пайдалану құқығы тек қана орман пайдалану түрi 
сақталғанда, құқық мирасқорының орман пайдалануды жүзеге асыру үшiн 
қажеттi қаражаты мен өндiрiстiк қуаты жəне облыстық атқарушы органдар  
айқындайтын, тиiстi бiлiктiлiгі бар мамандары болғанда ауысуы мүмкiн. 
Орман пайдалану құқығының ауысуы ұзақ мерзiмдi орман пайдалану 
шартына, ағаш кесу билетiне, орман билетiне өзгерiстер енгiзу арқылы 
ресiмделедi. 

Мемлекеттiк орман қоры учаскелерiнде орман пайдалануды жүзеге 
асыруға рұқсаттама құжаттары: ағаш кесу билетi мен орман билетi негiзiнде 
ғана жол берiледi. Ағаш кесу билетін беруге мыналар негіз болып 
табылады:1) мемлекеттік орман иеленушілер үшін – уəкілетті орган бекіткен 
мемлекеттік орман қоры аумағында ағаш кесудің жыл сайынғы көлемі;2) 
орман пайдаланушылар үшін – уəкілетті орган бекіткен мемлекеттік орман 
қоры аумағында ағаш кесудің жыл сайынғы көлемі жəне ұзақ мерзімді орман 
пайдалану шарты. 

Ағаш кесу билетi орман пайдаланушы мен орман иеленушіге сүрек, 
кесілген ағаш қалдықтарын (ұшар басынан алынған отын), шайыр, ағаш 
шырындарын жəне қосалқы сүрек ресурстарын дайындауға жəне кеспеағаш 
аймағынан ағаштар, сыпталған ағаштар немесе сортименттер (қабығы 
алынбаған іске жарамды жəне отындық) түрінде тасып əкетуге құқық беретiн 
құжат болып табылады. 

Орман билетi жанама орман пайдалануды жүзеге асыруға, мемлекеттiк 
орман қоры учаскелерiн аң шаруашылығы, ғылыми-зерттеу, мəдени-
сауықтыру, рекреациялық, туристiк жəне спорттық мақсаттар қажеттiгi үшiн 
пайдалануға құқық беретiн құжат болып табылады. Ағаш кесу билетiнiң 
жəне орман билетiнiң нысанын, оларды есепке алудың, сақтаудың, толтыру 
мен берудiң тəртiбiн Қазақстан Республикасының Үкiметi белгiлейдi. 

Жекеше орман қоры учаскелерiнде орман пайдалану құқығы Қазақстан 
Республикасының заңдарына сəйкес жекеше орман иеленушi айқындайтын 
тəртiппен туындайды. 

Мемлекеттiк орман қоры учаскелерiнде орман пайдалану құқығы: 1) 
орман пайдаланушы орман пайдалану құқығынан ерiктi түрде бас тартқан; 2) 
орман пайдалану мерзiмi өткен; 3) орман пайдаланушы заңды тұлға 
таратылған; 4) орман пайдаланушы орман пайдаланудың белгiленген 
ережелерiн немесе ұзақ мерзiмдi орман пайдалану шартында, ағаш кесу 
билетiнде, орман билетiнде көзделген талаптарды үнемi (екi жəне одан да көп 
рет) бұзған; 5) мемлекеттiк орман қорында орман пайдалануды жүзеге 
асыруға кедергi келтiретiн өзгерiстерге əкеп соқтырған табиғи жəне 
техногендiк сипаттағы төтенше жағдайлар басталғанда; 6) орман пайдалану 
төлемақысын енгiзудiң белгiленген мерзiмiн үнемi (екi жəне одан да көп рет) 



 

 

бұзған немесе төлемақыны белгiленген мерзiмнен кейiнгi үш ай iшiнде 
енгiзбеген; 7) мемлекеттiк орман қоры жерi мемлекет мұқтажы үшін алып 
қойылған, мемлекеттiк орман қоры учаскелерiнде орман пайдалануды 
шектеудiң неғұрлым қатал режимi белгiленген жағдайларда тоқтатылады. 

Мемлекеттiк орман қоры учаскелерiнде орман пайдалану құқығы: 1) 
ұзақ мерзiмдi орман пайдалану шартының бұзылуы; 2) орман 
пайдаланушының жазбаша өтiнiшi; 3) ағаш кесу билетi, орман билетi 
қолданылуының Қазақстан Республикасының Үкiметi белгiлеген тəртiппен 
тоқтатылуы негiзiнде тоқтатылады. 

Мемлекеттiк орман қорында орман пайдаланудың:  
       1) сүрек дайындау;  
       2) шайыр, ағаш шырындарын дайындау;  
        3) қосалқы сүрек ресурстарын (қабықтар, бұтақтар, түбiрлер, 

тамырлар, жапырақтар, бүршiктер) дайындау;  
        4) жанама орман пайдалану (шөп шабу, мал жаю, марал 

шаруашылығы, аң шаруашылығы, ара ұялары мен омарта орналастыру, бау-
бақша шаруашылығы жəне өзгеде ауыл шаруашылығы дақылдарын өсiру, 
дəрiлiк шөптер мен техникалық шикiзаттар, жабайы өсетiн жемiстер, 
жаңғақтар, саңырауқұлақтар, жидектер мен басқа да тағамдық өнiмдер, мүк, 
орман жамылғысы мен түскен жапырақтар, қамыс дайындау мен жинау);  

       5) мемлекеттiк орман қоры учаскелерiн аңшылық шаруашылығының 
қажетi үшiн пайдалану;  

       6) мемлекеттiк орман қоры учаскелерiн ғылыми-зерттеу мақсаты 
үшін пайдалану;  

       7) мемлекеттiк орман қоры учаскелерiн сауықтыру, рекреациялық, 
тарихи-мəдени, туристiк жəне спорттағы мақсаттар үшiн пайдалану; 

       8) мемлекеттік орман қоры учаскелерін ағаш жəне бұта 
тұқымдарының отырғызу материалдары мен арнайы мақсаттағы 
плантациялық екпелерді өсіру үшін пайдалану түрлері жүзеге асырылуы 
мүмкін. 

Мемлекеттiк орман қоры учаскелерiн пайдалану орман ресурстарын 
алып қойып, сондай-ақ оларды алмай да жүзеге асырылуы мүмкiн.  
Мемлекеттiк орман қоры учаскесi орман пайдаланудың бiр немесе бiрнеше 
түрлерiн жүзеге асыру үшiн бiр немесе бiрнеше орман пайдаланушыға 
берiлуi мүмкiн. Орман пайдаланудың белгiлi бiр түрлерiн жүзеге асырған 
кезде орман ресурстары мен мемлекеттiк орман қоры учаскелерiн пайдалану 
ерекшелiктерi осы Koдекске сəйкес Қазақстан Республикасы Үкiметiнiң 
актiлерiмен жəне Қазақстан Республикасының өзге де нормативтiк құқықтық 
актiлерiмен айқындалады (ҚР ОК 88 - бап). 

Мемлекеттiк орман қоры учаскелерiнде орман ресурстары ұзақ мерзiмдi 
орман пайдалануға тендер хаттамасы негiзiнде жəне кейiн мемлекеттік орман 
иеленуші мен орман пайдаланушы арасындағы шартпен ресiмделе отырып 
берiледi. Мемлекеттiк орман қоры учаскелерiндегi орман ресурстары орман 
пайдалануды жүзеге асыру үшiн қаражаты мен өндiрiстiк қуаттары жəне 



 

 

тиiстi бiлiктiлiкке ие мамандары бар орман пайдаланушыларға 10 жылдан 49 
жылға дейiнгi мерзiмге ұзақ мерзiмдi орман пайдалануға берiледi.  

Мемлекеттiк орман қоры учаскелерiндегi орман ресурстары қысқа 
мерзiмдi орман пайдалануға мемлекеттiк орман иеленушiлер беретiн орман 
билетi негiзiнде бiр жылға дейiнгi мерзiмге берiледi. Мемлекеттiк орман 
қоры учаскелерiнде қысқа мерзiмдi орман пайдалану кезiнде орман 
пайдаланудың: 1) жанама орман пайдалану; 2) мемлекеттiк орман қоры 
учаскелерiн ғылыми-зерттеу мақсаттары үшiн пайдалану; 3) мемлекеттiк 
орман қоры учаскелерiн сауықтыру, рекреациялық, тарихи-мəдени, туристiк 
жəне спорттық мақсаттары үшiн пайдалану сияқты түрлерiн ғана жүзеге 
асыруға болады. 

ІІО сонымен қатар ҚР Қылмыстық Кодексінің 291-бабында аталған  
«Ағаштар мен бұталарды заңсыз кесу» жəне 292-бабында көрсетілген 
«Ормандарды жою немесе зақымдау» сияқты заңға қайшы экологиялық 
қылмыстарды қарастырады.  

